
Ийэ  

 Сэрии ыарахан кэмигэр биһиги ийэлэрбит, эбэлэрбит аҥардас хааланнар, ыарахан үлэни, 

аччыктааһыны, кыһалҕаны билбиттэрэ. Бу улахан кыайыыга кинилэр төһүү – күүс 

буолбуттара... 

 

Күн сирин көрдөрбүт 

Күндү ийэкэм барахсан, 

Үс оҕону бүөбэйдээн, 

Ыал оҥортоон үөрбүтүҥ. 

 

Сэрии бастакы хомууругар 

Кэргэниҥ, убайыҥ бараннар, 

Тулаайах, соҕотох хаалаҥҥын, 

Эрэйи , кыһалҕаны билбитиҥ. 

 

Сэрии ыар сылларыгар 

Чэрдээх илииҥ күүһүнэн. 

Ыанньыксыт үлэтин үлэлээн, 

Пенсияҕа тахсан түмүктээбитиҥ. 

 

Эйэҕэс – сайаҕас буолаҥҥын 

Бар дьонум күндүтүк саныыллар, 

Сыралаах үлэҥ туоһута 

Элбэх мэтээллэр, хайҕаллар бу бааллар. 

 

Күндү ийэкэм барахсан 

Оҕолоргун кытары олорон, 

Сиэннэргин бүөбэйдээн, оҕолоон, 

Эн олох үөрүүтүн билбитиҥ. 

 


